
til laga

202. Frnmvarp

um opinber reikningsskil hlutafjelaga.

Flutningsm .: Sigurjón Á, Ólafsson.

1. gr.

Öll þau hlutafjelög, sem skrásett eru samkvæmt lögum  nr. 77, frá 27.



júni 1921, skulu skyld að birta útdrátt úr rekstrar- og eignareikningum sín- 
um ár hvert, eigi siðar en mánuði eftir aðalfund, i blaði þvi, er flytur stjórn- 
arvaldaauglýsingar. P ó  skulu blutafjelög, er hafa m inna en 50 þús. kr. hluta- 
fje, undanþegin ákvæðum þessara laga.

Atvinnum álaráðuneytið setur m eð reglugerð fyrirm æ li um birtingu þessa.

2. gr.

N ú  boðar stjórn hlutafjelags til aðalfundar, og skal hann þá auglýsa i 
víðlesnu blaði, að minsta kosti m eð viku fyrirvara. H eim ilt skal ritstjórum 
stjórnmálablaða, eða umboðsmönnum  þeirra, að sitja þá fundi og skýra frá þvi 
opinberlega, er þar íer fram. Sama rjett hafa og bankastjórar innlendra banka 
eða umboðsmenn þeirra.

3. gr.

Brot á lögum þessum varða sektum, frá 5000—20000 krónum, er renna 
i rikissjóð, og skulu mál út a f brotunum rekin sem almenn lögreglumál.

4. gr.

L ög  þessi öðlast gildi 1. janúar 1929.

G r e i n a r g e r ð .

Frumvarp þetta er fram komið fyrir þá sök, hversu mikil leynd hvílir 
ytir rekstri og fjárhagslegri afkomu allra stærri atvinnu- og verslunarfyrirtækja 
i landinu. AUflest þessara fyrirtækja verða að taka lán f stórum stil í bönkun- 
um, og komið heflr það fyrir, að Alþingi hefir hlaupið undír bagga, annaðhvort 
með ábyrgðum, eftirgjöfum eða öðrum fjárhagsstuðningi. Lán þessi lenda þvi á 
þjóðinni bæði beinlínis og óbeinlinis, þegar svo fer, að töp verða hjá hinum ýmsu 
fyrirtækjum. Pað er þvi ekki nema eðlileg krafa, að allir meðal þjóðarinnar eigi 
kost á að kynnast hag þessara fyrirtækja í stórum dráttnm. V ið rekstnr hluta- 
fjelaga er ekki hægt að koma fram eðlilegri gagnrýni, þar sem engum leyfist að 
sjá eða kynnast reikningum þeirra, öðrum en þeim fáu, sem að fjelögunum standa. 
Pað verður að lita svo á, að öll slik fyrirtæki, þó þan sjeu rekin af einstökum 
mönnnm, varði alþjóð miklu, ekki eingöngu hvað viðvikur lánsþörf þeirra, heldnr 
á einnig mikill hluti verkalýðsins i landinu afkomu sina undir þvi, hvernig á 
rekstrinum er haldið.

1 nágrannalöndum okkar mun lögfest sú regla, að hlutafjelög, sem selja 
hlutabrjef sín hverjum sem vill, birti reikninga sina opinberlega og leyfi fulltrú- 
um blaða að sitja á aðalfundum fjelaganna, svo þau verði háð opinberri gagn- 
rýni. V ið slika gagnrýni skapast meiri heilbrigði um rekstur fyrirtækjanna, og 
minni tortryggni frá hálfu þeirra, sem eiga afkomu sina undir góðri stjórn og 
skipulagi þeirra, og ekki síst sá stóri hópur manna, sem litur fyrirtækin horn- 
auga vegna þeirrar Ieyndar, sem nú yfir þeim hvílir.


